
Tasiilap eqqaani naasoqarneq pillugu § 37 nr. 166-2024 naapertorlugu 
apeqqummut akissut 

Asasara Lars Poulsen, 

Inatsisartut suleriaasianni § 37 naapertorlugu Tasiilap eqqaani naasoqarnermut 
tunngasumik apeqquteqaammik Naalakkersuisunut saqqummiussaqarputit. 
Apeqqutit uannut akisussanngorlugit innersuunneqarput. 

1. Tasiilap eqqaani naasoqarnermut tunngasunik misissuinerit 
aallarteqqissallugit Naalakkersuisut pilersaaruteqarpat, sumiiffimmi 
umimmannik imaluunniit tuttunik inissiisinnaaneq siunertaralugu? 

Akissut: Umimrnannik tuttunillu inissiinissamut periarfissanik misissuinissaq 
nalinginnaasumik komrnuniniit isumagineqartarput, tamatumanilu nunap ilaanni 
naasoqarnermut misissuinissat. Naalakkersuisut Tasiilap eqqaani umimmannik 
imaluunniit tuttunik inissiisoqarnissaa pillugu suliniutinik pisussanut 
ilisimasaqanngillat. 

Suliamut paasissutissat pillugit Nunalerinermut, Imminut Pilersomermut, 
Nukissiutinut A vatangiisinut Naalakkersuisoqarfiup Kommuneqarfik 
Sermersooq saaffiginnissiutigaa. Kommuneqarfik Sermersuup 
ilisimatitsissutigivaa, Tasiilap eqqaani misissorneqarsinnaasoq. Tamanna 
lttoqqortoormiinni aamrna Nunap Allanngutsaaliussami tunup avannaaniittumi 
umimmannik siaruarterinermut tunngaveqarmat. Taamaakkaluartoq kingullermik 
1968-imi tuttunnik inissiisoqarmat piniartitsisoqarpoq pineqartut nungunnissaata 
tungaanut. Kommuneqarfik Sermersuup, Tasiilap eqqaani Umimmannik 
tuttunilluunniit inissiinissamut tunngatillugu naasoqarneranik misissuinissamut 
suliniuteqartoqarnissaannik ilisimasaqanngillat. 

Naalakkersuisut Tasiilap eqqaani tuttunik umimmannillu inissiinissaq pillugu 
pilersaarutinut tunngatillugu akissutit ukununnga innersuunneqarput tuttunik 
Kitaaniit Tunumut nuussinissamik pilersaaruteqartoqarnersoq pillugu § 37 152-
2021 naapertorlugu apeqquteqaammut akissut aamma § 37 ru. 089-2023 
naapertorlugu apeqquteqaammut Naalakkersuisut Tasiilap eqqaanut tuttunik 
umimmannillu nuussinissamik pilersaaruteqarnersut pillugu tunngasumut 
akissut. 

2. Taamaappat sumiiffiit suut Naalakkersuisut naasoqarnermut 
misissuiffissatut naleqquttutut isigivaat? 

Akissut: Qulaaniittoq takuuk. 

Inussiamersumik inuulluaqqusillunga 

